
MALTA

QORTI TAL-MAĠISTRATI (MALTA)
bħala Qorti ta’ Ġudikatura Kriminali

MAĠISTRAT DR. NADIA H. VELLA 
B.A., LL.D., Dip. Trib. Eccl. Melit., 


Seduta ta’ nhar id-29 ta’ Mejju 2024

Il-Pulizija
(Spettur Gabriel Kitcher)

vs.

Karam Foede Mansour Eilaqassam
detentur tal-karta ta’ l-identita’ bin-numru 52429A

Il-Qorti,

Rat l-akkużi miġjuba fil-konfront ta’ Karam Foede Mansour Eilaqassam, iben Foede Mansour Eilaqassam u Sabah Sobhy Dawoud, imwieled l-Iraq nhar il-5 ta’ Lulju 1989, residenti ġewwa 17, Triq San Lazzru, Bormla u detentur tal-karta tal-identità Maltija bin-numru 52429A, akkużat talli nhar il-21 ta’ Novembru 2023 bejn 16:15hrs u l-15:00hrs ġewwa 18, Sunflower, Triq Alessandra, Bormla u/jew fil-viċinanzi: 
1. Insolenta, hedded jew inġurja bi kliem jew b’mod ieħor lil Ioana Cristina Balaceanu; 
2. Volontarjament kiser il-bon ordni jew il-paċi pubblika b’għajjat u storbju; 
3. Bl-imġieba tiegħu ikkawża il Ioana Cristina Balaceanu biża li ser tintuża vjolenza kontriha jew kontra l-propjetà tagħha jew kontra l-persuna tagħha jew propjetà ta’ xi ħadd mill-axxendenti, dixxendenti, aħwa sbien jew bniet jew xi persuna msemmija fl-artikolu 222(1); 

Rat illi permezz ta’ dikjarazzjoni li saret fl-udjenza tat-12 ta’ April 2024, l-imputat iddikjara għal kull buon fini li mhux ser jimmolesta u jivvissa lill-parte ċivile u dan mingħajr preġudizzju għad-drittijiet ċivili tiegħu. Il-parte ċivile in vista tal-obbligazzjoni tal-imputat magħmula favur tagħha, iżda wkoll mingħajr preġudizzju għall-finijiet ċivili tagħha, irrinunzjat għal dak kollu li huwa rinunzjabbli; 

Rat illi l-partijiet ma kellhomx iktar interess f’dawn il-proċeduri iżda kienu disposti li jressqu l-lanjanzi tagħhom fil-forum ċivili, in vista li bejniethom hemm kwistjoni ċivili rigward kuntratt ta’ appalt u l-ħlas marbut tiegħu. 

Illi l-uffiċjal prosekutur żamm ferm it-tieni akkuża fil-konfront tal-imputat u cioe li dana kiser il-paċi pubblika b’għajjat u storbju. 

Il-Qorti rat l-Artikolu 338(dd) tal-Kapitolu 9 tal-Liġijiet ta’ Malta; 

Rat id-dokumenti kollha esebiti inkluż l-affidavit ta’ PC1403 I. Scicluna u r-rapport tal-okkorrenza relattiv; 

Semgħet ix-xhieda ta’ Ioana Cristina Balaceanu, ta’ Roderick Cucciardi, Ion Mudrac,  u Gheorghe Savatin; 

Semgħet it-trattazzjoni tal-abbli difensuri tal-partijiet; 


Ikkunsidrat: 

Il-Qorti hija tal-fehma illi l-argument bejn il-partijiet seħħ ġewwa r-residenza ta’ Ioana Cristina Balaceanu u cioe fil-fond 18, Triq Alessandra, Bormla. Ma hemmx provi fil-grad rikjest mil-liġi u cioe lil hinn mid-dubju raġjonevoli, illi l-argument baqa’ għaddej meta l-imputat ħareġ, fuq talba tal-parte ċivile, mill-imsemmi fond u aċċeda fit-triq pubblika. Illi għaldaqstant m’hemmx provi suffiċjenti illi l-imputat kiser il-bon ordni u l-paċi pubbliku. 


Deċide

Għal dawn il-motivi, il-Qorti, wara li rat ir-rinunzja tal-parte ċivile, rat ukoll l-Artikolu 338(dd) tal-Kapitolu 9 tal-Liġijiet ta’ Malta, issib lill-imputat mhux ħati tal-imputazzjonijiet miġjuba kontra tiegħu u kwindi tilliberah minn kull piena. 



Dr. Nadia H. Vella
Maġistrat


Naomi Bonello 
Deputat Reġistratur

